
Abstract 

Specifying and deciding about Kurdish standard language is one of the issues that is investigated and 

discussed about it continuously. What is important is to get the answer about what is Kurdish standard language? 

How is the Kurdish standard language? And what are the measurements and the principles used to identify 

language to be standard? However, here and there, some clues have been found to indicate some ways and 

principles of which dialect or which subdialect has the conditions of standardization, but this issue has not been 

solved completely, yet. Thus, from the sake of active role and duty of Kurdish literature, as the main base and 

importance of standardization of Kurdish language, this issue is investigated. 

       Kurdish literature has been written by miscellaneous subdialects and accents, so it is possible to take 

benefit from all the current Kurdish written documents as the basic principles to standardize Kurdish. Thus, the 

current study tends to identify standardization practically and prove it scientifically. The study benefits from the 

poetic theories of Jan Cohen and Leech’s taxonomy by considering descriptive approach in exploring examples of 

literature. 

 پوختە  

زمانى كوردى هەرچەندە سەدان توێژينەوەى جۆراوجۆرى لەبارەيەوە ئەنجامدراوە، زۆرێك لە ڕەهەند و بنەماكانى كەوتوونەتە بەر   

رى اتيشكى لێوردبوونەوە و باسكردن، يەکێک لەوانە بەستانداربوونە، بەڵام ئەوەى زۆر گرنگ و پێويستە گەيشتنە بەو وەڵامەى، کە زمانى ستاند

و چۆنە؟ و ئەو پێوەر و بنچينانەى دياريدەكرێن بۆ بەستانداردبوون كامانەن؟ ئەگەرچى لێرەو لەوێ هەندێك سەرەداو دۆزراونەتەوە كوردى چييە؟ 

تەوە؛ يەکلانەبۆ  تەو ئاماژە بە هەندێك لايەن و بنەما كراوە، کە کام ديالێکت و زارە مەرجی بەستارنداربوونى تێدايە، بەڵام تا ئێستا بە تەواوى ئەو بابە

بۆيە لە سۆنگەى ڕۆڵى كارا و ئەركى ئەدەبياتى كوردى وەك بناغەيەكى سەرەكى و گرنگى داڕێژەرى زماى ستانداردى كوردى ئەو توێژينەوەيە 

ە ل ئەنجامدەدرێت. زار و شێوەزارە كوردييەكان زۆر بە پتەوى و هەمەچەشنى لە ئەدەبياتى کورديدا پەيرەوكراون و راستييەكى حاشانەويستە، كە

ژانرە جۆراو جۆرەكان بەرچاو دەكەون؛ بۆيە توێژينەوەكە جگە لە پێشەكى دوو تەوەر لە خۆ دەگرێت: تەوەرى يەكەم: چەمكى زار و شێوەزارە 

كوردييەكان و پێگە و مەوداى دوور و نزيكيان  لە زمانى ستاندارى كوردى باسدەكرێت، تەوەرى دووەميش: تايبەت دەكرێت بەو وشە و فۆرم و 

اوە هەمەڕەنگانەى لە زارە جياوازەكانى زمانى كورديدا چۆن لە ئەدەبيات بە هەموو ژانرەكانەوە بەكارهێنراون و چ کاريگەرييەک لەسەر زار

ۆژهەڵات؛ بۆيە توێژينەوەكە سوود لە تيۆرى ڕ بەستانداربوون جێدەهێڵن، بە نموونە لە ئەزموونى شيعر و چيرۆك و ڕۆمانى كوردستانى  باشوور و

 ييەتى )جان كۆهين(  و پۆلينى )ليچ( وەردەگرين، بە پەيڕەوكردنى رێبازى وەسفى لە خستنەڕووى نموونە ئەدەبييەكان. شيعر

 ئەنجام و ليستى سەرچاوە زانستييەكان و پوختەى توێژينەوە بە زمانى فارسى و ئينگليزى لەخۆدەگرێت. کۆتایى توێژینەوەكە:

 ستاندارد، پێوەر، شيعريەت،  شيعر، چيرۆك، ڕۆمان. زار و شێوەزار، زمانى وشە سەرەكییەكان:

 

 .پێشەکی: ١

زمان ئامرازى سەرەکى  گەياندن و لێک تێگەيشتنە و بنەما و کۆڵەکەى بنەڕەتى نووسينى ئەدەبيات 

و بەرهەمە مرۆڤايەتييەکانە، بە پێچەوانەوە ئەدەبياتيش بۆتە سەرچاوە و بەڵگەنامەيەکى دروست و زانستى 

هێشتنەوە و دەرخستنى چەندين ديوى شاراوەى زمان، چونکە کاتێک ئەدەب بە پێى قۆناغ و  لە پاراستن و

سەردەمى نووسين کۆمەڵێک تايبەتمەندى و ئەدگار لە خۆدەگرێت وردە وردە گۆڕانى بەسەردادێت، ئەوا 

 ەمکىيەکێک لە بنەڕەتەکانى ئەو گۆڕانە زمانە؛ بۆيە چەندين وشە و زاراوە هەن لە ڕووى داڕشتن و چ

واتايى کەم تا زۆر بەر ئەو گۆڕانکارييانە دەکەون،  بەمەش زمانى قۆناغێک لە زمانى قۆناغێکى تر 

 جياوازتر دەبێت.

دەوڵەمەندى و مێژوودارى ئەدەبياتى کوردى لە پاڵ پاراستنى شکۆى زمانەکەمان لە ڕابردوودا،  

اريکردن و رێکى سەرەکى لە ديئێستاش دەتوانرێت بۆ پرسێکى گرنگ پشتى پێ ببەسترێت و وەک پێوە

بڕياردان لە بارەى پرسی زمانى ستاندارد بکرێتە بنەمايەکى سەرەکى، ئەو توێژينەوەى ئێمەش لەو 

سۆنگەيەوە ڕوانيويەتە بابەتەکە؛ لەبەرئەوە توێژينەوەکە چەند بابەتێکى جياواز لەخۆ دەگرێت، کە 

ى و ئەدەبياتى کوردى، لە سەرەتادا باس لە هەموويان دەچنە چوارچێوەى بازنەى زمانى ستاندارى کورد

زمانى ستاندارى کوردى و زار و شێوەزارە کوردييەکان کراوە، دواتر زمانى نوسين و ئەدەب  

خراوەتەڕوو لە ڕووى پەيوەندى و جياوازييەوە، لە کۆتا بابەتيش بە شێوەيەکى پراکتيکى ئەدەبى کوردى 

 ە بارەى زمانى ستاندارى کوردى خراوەتەڕوو.وەک بنەمايەکى پتەوى ناساندن و بڕياردان ل

پێشينەى توێژينەوە لە بارەى ئەو بابەتە لە بوارى زمان و ڕەخنەى ئەدەبى کورديدا بە شێوەى پچڕ 

پچڕ و ناڕاستەوخۆ باس کراوە بەڵام وەک توێژينەوەى سەربەخۆ بەرچاومان نەکەوتووە؛ بۆيە ئێمە بە 

 . شێوەيەکى پراکتيکى ئەوەمان سەلماندووە
 

 زمانى ستانداردى کوردی .٢

هەموو  زمانى ستانداردى کوردی يەکێکە لەو بابەتە سرک و ئاڵۆز و فرە ڕەهەندانەى پەيوەندى بە

کايەکانى ژيانەوە هەيە، ڕێککەوتنى نەتەوەيەک لەسەر هەڵبژاردنى زارێک يا شێوەزارێک، تاکوو پێی 

گەلی کورد لەوەتەى هەيە هەوڵی سەربەخۆى خۆيداوە  بدوێن و لێکتێبگەن ئەرکێکى زۆر گرانە، لەکاتێکدا

دوژمنانيش لە بۆسەدان بۆ تێکدانى پەيوەندی و دوورکەوتنەوە لەيەک و دروستکردنى کەلێنى سياسی و 

مەزهەبی و ناوچەيی و دەمارگيرى و ڕازينەبوون بە زاری بەرامبەر  ڕۆڵێکى زۆريان گێڕاوە. بەم 

کوردى بە شێوەيەکى گشتى دابەشبووە  بەسەر چەند ديالێکتێکدا، هۆکارانە و چەندين هۆکاريتر زمانى 

ديالێکتەکانيش لە چەند زارێک پێکهاتوون، هەر زارێکيش لە چەند شێوەزارێک و وەچەزارێک 

پێکهاتووە، سەرەڕای جيابوونەوەى زارەکان لەيەکتر، هەريەکەيان خاوەنى خەسڵەتى تايبەتمەند و 

گەورەکەى زمانى کورديدا پێکەوە هەڵدەکەن، زارە کورديەکان هيچيان لە پەيڕەوبەندانەن، کە لەناو بۆتە 

هيچيان باشتر و خراپترنين، چونکە هەمويان بەپێی ياسا ئاوەزيی و زمانييەکان گەنجينەيەکيان لە دەستور 

 لە)و شێوە جياجيا و تايبەتييەکانيان لە وشە و فرێز و ڕستە بەرهەمهێناوە؛ بۆيە کاتێک باس 

زارە نييە؛ بەڵکو  دبوونى زارێک دەکرێت باس لە چاکی و خراپی و ژمارەى قسەپێکەرانى ئەوبەستاندار

کە بە شێوەيەکى چەسپاو هەڵبژێراو سەقامگير، وەک ڕێبەرێکى  ،زمانى ستاندارد بەو زمانە دەگوترێت

تە، ( يا دەگوترێت زمانى دەوڵەت و دەسەڵا66: ٣١٠٢نموونەيى و پەسندکراو بەکاربهێنريت()خۆشناو،

کە بڵاوکراوە و خوێندن و ئاخاوتنى فەرمى و دادگا ياساى پەرلەمان  پێ بڵاودەکرێتەوە و دەنووسرێتەوە، 

ئايا تا ئێستا لە زمانى کورديدا فۆڕمێکى لەو جۆرەمان هەيە، ياخود هەنگاو بۆ دروستکردن و جێگيربوونى 

و پێدەدەن، چونکە کرمانجى دەنرێت،  بەشێک لە لێکۆلەران، جووت ستانداردى زمانى کوردى برە

ناوەڕاست بەپێی ئەو ياسا ڕێگەپێدراوانەى حکومەتى عێراق و ئەو بەڕێوەبردنە خۆجێييەى لە دواى 

ڕاپەرينەوە لە کوردستانى باشوور ڕايکراوە و بگرە لە ميرنشينى بابانەوە بۆ شێخ مەحمود و پێشەوا قازى 

و هەرێم و پەرلەمانيش ئەم شێوەزارەيان  و مستەفا بارزانى و کابينەکانى سەرۆکايەتی حکومەت

پەسەندکردوە، بەڵام کرمانجى سەروو بە هۆی بوونى ئەلفوبێی جياواز و بوونى مەودايەکى دوورى 

-04: ٣١٠٢جوگرافی و فەرهەنگى، زمانى کوردى بەرەوە جووت ستانداردى هەنگاو دەنێت)مەحويى، 

وەک ی جيرە نەپچڕاوەى حوکمڕانيە کوردييە( لەهەمان کاتدا کرمانجى ناوەڕاست بەهۆى ئەو زن 02

زمانى فەرمى ديوانى بەکارهێنراوە، شێوەيەکى وەرگرتووە و خزمەتێکى باشيش کراوە، بۆتە زمانى 

ڕاگەياندن، هەرچەندە لە ڕاگەياندنەکانی ئێستادا کرمانجى سەرووش بەکاردێت، وا چاوەڕێ دەکرێت 

ە هۆکارى لێکتێگەيشتن نييە، کە لە کۆمەڵێکى بەجووتە بەرەو ستانداردبوون بڕۆن. زمانيش تاک

دياريکراودا کاردەکات، بەهەمان شێوە لەناو ئەو زمانە ئەو تاقم وگروپانەى بەهەر هۆکارێک جيادەبنەوە 

و بە شێوازێکى تايبەت قسەدەکەن، لە ڕووى سۆسيۆلۆژييەوە گرنگى بە زاراوە و دەربڕينەکانى خۆيان 

 از لە خۆ دەگرێت:دەدەن، ئەمەش دوو ڕەهەندى جياو

ئەو زمانانەى خاوەن زار و شێوە زارى جۆراوجۆرن دەيگەڕێتەوە بۆ لايەنى ئەرێنى  -أ

زمانەکە، کە زمانە زيندوو و پێشکەوتوو و ڕەسەنەکانيش خاوەن زار و شێوەزارى  جۆراوجۆرن، بۆ 

،  بەکاردەهێنننموونە زمانى ئينگليزى و عەرەبی جگە لە شێوەى ستاندارد چەندين شێوازى جۆراوجۆر 

بەڵام زمانە ستانداردەکە هاوبەشە و هەموويان لێيتێدەگەن و يەکيخستوون، کەواتە بە جۆرێکيتر زۆرى 

زار و شێوەزارەکان دەبنە هۆکاری زۆربوونى وشە و زاراوە و دەوڵەمەندى فەرهەنگی زمانەکە، کە 

 دەکرێت لەکاتى پێويست پەنايان بۆ ببرێت.

ارە جياجياکانى زمانێک بۆ )دياريکردن و بڕياردان و ڕەهەندێکيترى زار و شێوەز -ب

هەڵبژاردنى ستانداردى بۆ زمانێک بە لايەنى نەرێنى دادەنرێت، چونکە لەکاتى دروستکردنى زمانى 

ستاندارد ناکرێ وەک ئەم هەموو دەستور و ياسايانە هەموو زارەکان و شێوەزارەکان  وەک مزاش تيکەڵ 

ڵام دەکرێ سوود لە وشە و زاراوە تايبەتيەکانى يەکتر وەرگرين بۆ ئەوەى بکەين، تەنانەت دوو شێوەش، بە

( دەگونجێت دوورکەوتنەوەى ديالێکتەکان 20: ٣١٠٠فەرهەنگى بنەڕەتی لێکدوورنەکەوێتەوە()عەلی،

بەهۆی جارێکيتر تێکەڵبوونەوەى کۆمەڵايەتى و ئابورى و راميارى و ئايينى بەرەو لاوازى بڕوات لێک 

زار و ديالێکتەکان وەک پڕۆژەيەکى نەتەوەيى و نيشتيمانى سەيربکرێت، کە هاوبەشی  نزيکبوونەوەی

فەرهەنگى و بەکارهێنان زياتر بکرێن. ئەم دوو ڕەهەندە بە ڕێژەيەک ڕاستيان تێدايە بە تايبەت بۆ گەلی 

گا و زکورد، کە تا ئێستا بڕيارى ستانداردکردنى زارێکى بە ڕوون و ئاشکرايی نەخستۆتە بەرباس و دە

ئەکاديميای بۆ تەرخان بکات، بەڵکو زمانەوان و رۆشنبير و ئەديب و نوسەرانى کورد هەوڵی 

يەکلايکردنەوەى ئەم بابەتەيان داوە، بەڵام لەوانە گرنگتر ئەوەيە حکومەت و پەرلەمان بە پاڵپشتى کەسانى 

تى دى و مەعنەوى و پاڵپشپسپۆر بڕياربدەن، کە کام زارە يا شێوەزارە بەستاندارد بکرێت و توانستى ما

 ياسا و دەسەڵات بخرێتە خزمەتى، بەدواداچون بۆ جێبەجێکردنى بکرێت.

 



 

Kovara Kurdinameyê ya Navnetewî        
Jimar: 6          Nîsan          2022        

 

International Journal of Kurdiname 

Issue: 6        April         2022   67 

 .پەیوەندى زار و شێوەزارەکان لە زمانى کوردى دا:٣

بۆ دياريکردنى زار و شێوەزار لەناو هەر زمانێکدا پێويستی بە پێوەر هەيە، ئەگەر وا دابنرێت     

روستبوونيدا بەيەک شێواز و ئاخاوتنيان ئەنجامداوە، کاتێک زمانى مانى کوردى لە قۆناغی سەرەتاى د

بەکارهێنراوى کۆمەڵێک لە کۆمەڵێکيتر جيا دەبێتەوە، لە ناو چوارچێوەى هەمان زماندا جياوازى ئاشکرای 

( ئەی بۆ ئێستا چەند ديالێکتێک و 2٤: ٣١٠٠هەبێت، ئەوا ئەم جياوازيانەى پێيدەگوترێت ديالێکت)عەلی،

ێوەزارى جياوازمان هەيە، زمانى کوردى بەسەر ئەم ديالێکتانە دابەش دەبێت هەريەکەشيان زار و ش

 (:04: ٠٨٩١بەسەر چەند زار و شێوەزارێکدا دابەشدەبن)خوڕشيد،

 کرمانجى باکوور)بايەزيدى، هەکارى، بۆتانى، شەمدينانى، بادينانى، ديالێکتى ڕۆژئاوا( -1

 ئەردەلانى، سلێمانى، گەرميانى(کرمانجى ناوەڕاست)موکری، سۆرانى،  -2

 کرمانجى باشور)لوڕی ڕەسەن، بەختيارى، مامەسەنى، کۆهگلۆ، لەک، کەلهوڕ ( -3

 گۆران)گۆرانى ڕەسەن، هەورامانى، باجەلانى، زازا(  -0

ئەم دابەشبوونە بە شێوەيەکى گشتى ديالێکتەکانمان بۆ دەستنيشان دەکات، هەرچەندە دەگونجێت 

بوونى هەيە "بۆ ئێرە بە پێويست نەزانرا"، بەڵام زار و شێوەزار و بچووکتر  شێوەى دابەشکردنى جياوازتر

لە شێوەزاريشمان هەيە، کە بە پێوەرى شێوازى ئاخاوتن لە يەکتر جيا بوونەتەوە، ئەگەر لەم رووەوە 

بکۆڵرێتەوە و بگوترێ: چۆن ئەم زار و شێوەزارانە دروستبوون؟ بە شێوەيەکى گشتى دروستبونى زار و 

زارى جياواز دەگەڕێتەوە بۆ لێکدوورکەوتنەوە و دابڕانى ناوچەيەک لە ناوچەيەکيتر، بە هۆکارى شێوە

جوگرافی، ڕاميارى، ئاينى، بازرگانى و ڕۆشنبيرى ... يان هەر هۆکارێکيتر بێت؛ بۆيە ديالێکت ئەو شێوە 

( کەواتە 141: ٠٨٨١،زمانەيە کە کۆمەڵە کەسێک بەکارى دەهێنن و  هاو زمانەکانيش تێيان دەگەن.) فتاح

جيابوونەوەى دانيشتوانى ناوچەيە لە ناوچەکانى دەوروبەرى خۆى، بۆ ماوەيەک، کە گۆڕان بەسەر 

بەکارهێنانى وشە و زاراوەکانيدا بێت و هەندێک جا گۆڕانکاريەکان لە شێوازى دەربڕين و ئاستى دەنگ 

وست دەکەن، کە لە زار و و رێزمان و واتاشدا ڕوودەدات و فەرهەنگێکى تايبەت بە خۆيان در

شێوەزارەکانيتر بەمشێوەيە بەکارناهێنرێن، رادەى ئەم جياوازييە، بە ئاسانى دياريناکرێت بەڵام بە 

شێوەيەکى گشتى تاکو ئەم مەوداو کەلێن و تێکەڵنەبوونە زۆرتر و فراوانتر بێت، ئەوا ئەم دوو زارە يان 

پێکەرانى زارى هەورامى هاوکات هەموويانن شێوەزارە جياوازيان زياتر دەبێت، بۆ نمووونە قسە

بەکرمانجى ناوەڕاستيش دەتوانن قسەبکەن و تێبگەن، قسەپێکەرانى ناوەڕاستيش بە تايبەت ئەوانەى لە 

ڕووى کۆمەڵايەتييەوە تێکەڵيانن تاڕادەيەک لێيان تێدەگەن، بەڵام قسەپێکەرانى کرمانجى ژوورو زياتر لە 

لە هەورامى. کەواتە پەيوەندى نێوان زار و شێوەزارەکان کرمانجى ناوەڕاست تێدەگەن  وەک 

بەستراوەتەوە ڕادەى پەيوەندى کۆمەڵايەتى و نزيکى سنورى جوگرافی و ئايين و مەزهەبى هاوبەش و 

لايەنى سياسی و ڕۆشنبيرى و خزمايەتى،  هەتا ئەم تێکەڵييە زياتر و زۆرتر بێت و )پەيوەنديان 

ەنگ و ياسا و ڕێساکان هاوبەشی تێگەيشتنيان زياتر بەهێزتربێت، ئەوا لە ڕووى فەره

( هەروەها پەيوەندى شێوەزارى سلێمانى و موکريانی و سۆرانى زۆر 63: ٣١١٤دەبێت.()بەکر،

لێکنزيکن، چونکە بۆ يەک ديالێکت دەگەرێنەوە بە بەراورد بە شێوەزارێکيترى سەر بە ديالێکتێکى 

اخاوتنى ناوچە و هۆز و خێڵ تيرە و تا تاکی قسەکەريش جياواز، ئەم پەيوەندييە تا ئاستى شێوازى ئ

دەڕوات، کەواتە دەکرێت ئەم پەيوەندی شێوەزارە جياوازەکان لە بارێکى گۆڕاودا بێت، بە پێی بارودۆخى 

دەرەکى و ناوخۆيی زمانەکە، هەندێکجار يا لە هەندێک باردا بەهێز بێت، يان لە هەندێکيتر بەرەو لاوازى 

 بچێت.

 ووسین و ئەدەب :.زمانى ن٤

زمانی ئاخاوتن زمانى بنەڕەتى نەتەوەکەيە، دواتر شێوازە جياوازەکانيترى لێوەردەگيرێن، هەموو    

ئاخێوەرێک لەناو خێزانى خۆی لەو دەوروبەرەى تێيدايە بە شێوازی ئەوان دەدوێت، واتە مرۆڤ سەرەتا 

لەسەر زمان شێوەيەکى تايبەتی فێرى زمانى باوانى دەبێت، پاشان بە پێی فاکتەرەکانى کاريگەر 

وەردەگرێت، بەڵام )لە کاتى نوسيندا زۆربەى نوسەران هەوڵدەدەن وەک شێوە ستانداردەکە بنوسن، مەگەر 

(. ئەمەش لە دێرزەمانەوە زمانى نوسين و 36: ٣١٠٠بە مەبەسـتێک بە شێوازێکيتر بنوسێت()عەلی،

لە پێوەرەکانى بەهێزى دەقی ئەدەبی تواناى  ئەدەبی لە زمانى ئاخاوتنى ڕۆژانە جياوازبووە، يەکێک

بەکارهێنانى ئەو زمانە ئەدەبيەيە، کە لە قسەى ئاسايی ڕۆژانە جيای دەکاتەوە، هەرچەندە زمانى نوسينى 

زانستە پەتيەکان و بەرێوەبردن زمانێکە دوورە لە هەست و سۆزى هەڵچوون، زياتر سەلماندن و باسی 

تى ڕەوانبێژى تێدا دەردەکەوێت بەڵام )نوسينى ئەدەبی وەک)هۆنراوە، دياردەيەکى زانستييە، کەمتر بابە

پەخشانى ئەدەبی، چيرۆک،...( پڕيەتى لە ڕەوانبێژی و هەڵچوونى دەروونى مرۆڤ هەڵکێشراوە، هەموو 

نەتەوەيەک پێويستى بە زمانى ئەدەبی يەکگرتوو هەيە، بۆ پاراستنى يەکێتى خۆی تاکو هەموو ناوچەکانى 

تێت و لەم زمانە تێبگەن، دەگونجێت ئەم زمانە ئەدەبييە ببێت بە زمانى پێکەوە ببەس

(. نەتەوەى کورد خاوەن زمانێکى ئەدەبی يەکگرتووە، هەرچەندە تا ئێستا 11٠: ٣١٠٠ستاندارد()ئەمين،

زمانى ستانداردى کوردى تەواو جێگيرنەبووە، کە بە ئاقاری کام شێوازدا هەنگاو دەنێت، )ئەم شێوەيەى 

دستانى باشور پێيدەنوسرێت، کە شێوەزارى کرمانجى ناوەڕاستە)سلێمانى، سۆرانى، موکريانى، لە کور

( ئەم 62سنە( بەشێکی زۆر لە قسەپێکەرانی و نوسەرانی)گۆران، لوڕ( بەکاريدەهێنن()سەلام ناوخۆش، 

رى اشێوازەى بەکاردەهێنرێت لە زمانى ئەدەبيدا کاريگەرى زۆری هەيە لەسەر لێکتێگەيشتنى شێوەز

خەڵک، چونکە )کۆمەڵێک وشە و زاراوەى نوێی شێوەزارەکانيتر بەکاردەهێنێت، بەمەش ئەدەب دەبێتە 

(. شاعير 333:  ٣١٠١فاکتەرێک بۆ دروستکردنى پردی پەيوەندى لە نێوان شێوەزارەکاندا()ڕەسوڵ،

ە و ۆڕان لە زاراوبەردەوام دەگەڕێت بەدواى زاراوە کاريگەرەکان بۆگەياندنى واتايەکى بەهێزتر، واتە گ

وشەکاندا دروستدەکات، بە واتايەکيتر ئەوەى هۆنراوە لە شتەکانيتر جيادەکاتەوە زمانی شيعريەتی 

دەقەکەيە، چونکە هەرکاتێک زمانى هۆنراوە ئاسايی و سادە و ساکار بوو، ئەوا دەبێتەوە پەخشان و بەرەو 

ە زمان و لادان لە زمانى ئاخاوتنى ڕۆژانە : ؟(. تواناى ياريکردن ب2414ئاخاوتنى ڕۆژانە دەڕوات)فتاح،

و بەکارهێنانى وشە و زاراوەى نوێ و چڕکردنەوەى بابەتەکانى ڕەوانبێژى لەناو هۆنراوەکەدا، هێزى 

کرۆکی شيعر دەباتەوە سەر بنياتى لادان لە پێوەرەکانى )زياتر بە هۆنراوەکە دەبەخشێت، کورش سەفەوى 

(. مێژووى 02: ٣١٠٩نى زمان و روخسارى دەکات()صفوی،زمانى ئۆتۆماتيکى و وابەستەى ناواخ

لێکۆڵينەوە و پەيوەندى نێوان زمان و شيعر زۆر کۆنە دەگەڕێتەوە بۆ لێکۆڵينەوە سەرەتاييەکان لەو بوارەدا، 

کە شيعريان بە دياردە و ڕووداوێکى ناو زمان داناوە، واتا زمان بۆتە سەرچاوەيەک بۆ سەرنجڕاکێشانى 

ران بەدواى وشە و زاراوە و کەرەستە سەرنج ڕاکێشەکانى زمان نەگەڕێن ئەوا بابەتى خەڵک ئەگەر شاعي

ئەدەبی لەدايک نابێت ئاست و پلەى شيعريەت و لێهاتوويى شاعير بەدەرناکەوێت، بەڵام هەر ئەوەنييە، کە 

 شيعر کەڵک لە زمان وەربگرێت، بەڵکو زمانيش بەهەمان شێوە سوودى لە شيعر بينيووە:

 زاراوەکان بە زيندوويى دەهێڵێتەوە و تۆماريان دەکات.وشە و  .1

 وشە و زاراوە سستبووەکان چالاک دەکاتەوە. .2

جياجياکانى زمانێک،  زمانى شيعر دەبێتە هۆی تێکەڵکردنى وشە و زاراوەکانى شێوەزارە .3

 يا چەند زمانێک.



 

Kovara Kurdinameyê ya Navnetewî        
Jimar: 6          Nîsan          2022        

 

International Journal of Kurdiname 

Issue: 6        April         2022   69 

جار يران و هەندێکسەرەڕای ئەوەش شيعر و ئەدەب دەتوانێت ببێتە زمانى ڕاگەياندن و زمانى ڕۆشنب

دەبێتە زمانى فەرمى وڵات و زمانى ستانداردى نەتەوەکە، ئەدەبياتى کورديش هەر لە سەرەتاوە ئەدەب و 

زمانيان پێکەوە گرێداوە و ڕۆڵی هەبووە، لە بەکارهێنانى شێوەزارە جۆراو جۆرەکان و لێک 

ە ەکەوێتەوە، مەرجە شاعير لنزيککردنەوەى ديالێکت و شێوەزار و هەندێکجار فێربوون و زمانيشی لێد

ڕێبازى کلاسيزمى کورديدا، زمانى جياواز بزانێت واتە جگەلە زمانی کوردی، بتوانێت سود لە زمانی 

بينێت، لە هۆنراوەکانيدا ڕەنگ بداتەوە. هەر ئەمەشە وايکردوە)گەنجێکى  عەرەبی و فارسی و تورکی

زۆرى وشەى خواستراو و قەرزکراو وشەى بێگانەيان بۆ زمانی کوردی زيادکردووە، لە زۆر دەوڵەتدا 

زارێک يان گروپێکە يان وەچە زارێکە يا ديالێکتێکە وەک ستاندارد دێتە پێشەوە، لەلايەن قسەکەرانەوە 

پێدەبەخشرێت، نۆڕمێک وەردەگرێت و ڕێککەوتنى کۆمەڵايەتى بە ئاشکراو شاراوە دروست شکۆدارى 

(. ئەم بە ستانداردبوونە هەندێکجار لە زمانى شاعيرێک يان نوسەرێک 63-61: ٣١٠٢دەبێت()مەحويی،

سەرچاوە دەگرێت، زمانى ئەدەبی ئەگەر نەبێتە ستاندارديش ئەوا کاريگەرى لە سەر زمان و قسەکردن و 

      زمانى نوسين و فەرمى بەجێدەهێڵێت.        

 

 .ئەدەبیاتى كوردى و بناغەى بە ستانداردبوونى زمانى كوردى٥

زمان كەرەستەى سەرەكى و بنچينەيى دروستبوونى ئەدەبە بە هەموو جۆرەكانييەوە)فۆلكلۆر، 

ەكانيان دەچنن؛ بۆيە ميللی، نووسراو( چونكە نوسەران و شاعيران لە رێگەى زمانەوە بەرهەمە ئەدەبيي

بەبێ زمان ئەدەب بوونى نييە، بە پێچەوانەوەش ئەدەب سەرچاوەيەكى گرنگ و بەردەوامى گەشەسەندن 

و پاراستنى زمانە چونكە تۆمارێكى بەردەوام و زيندووى زمان و شێوازى ئەو قۆناغەيە. ئەدەب و زمان 

بە درێژايى مێژووى پەى پێنەبردبوو، توانيان پێكەوە شۆڕشێكى گەورە و ناوازە بەرپابكەن، كە هزر 

راوەكان نا، بەڵكو بە بەرز ناساندنى پلە و پاپەى مرۆڤ بە داهێنان نئەمەش بە زۆرى و زەوەندى كتێب و دا

(. چونكە سەرنج  و هۆشى بيرمەندانى بەلاى خۆيدا ڕاكێشا لە ٢: ٠٨٨١لە ڕێگەى نووسين )عبدالبديع،

شاعيران لە تێهزرين و تێڕامان و چۆنيەتى ناساندنيان لە ڕێگەى  نيشاندانى دەسەڵاتى ئەدەب و نووسەر و

ئەدەبەوە؛ بۆيە لە زمانەوانى نوێ دەقى ئەدەبى بۆتە كێڵگەيەكى سەرەكى توێژينەوەكان و ميتۆدە ڕەخنەييە 

ا دنوێيەكانى ئەدەبيش زياتر لا لە بابەتە زمانەوانييەكان دەكەنەوە . دەتوانين بڵێين لە ڕەخنەى نوێى ئەدەبي

زمانەوانى ڕەهەند و بابەتى بنجييە بە تايبەتيش لە ڕەخنەى بونيادگەرى و شێوازگەرى و سيمۆلۆژيا...هتد.  

ئێمەش لەم دەلاقەيە دەڕوانينە  ئەدەبياتى كوردى وەك گەنجينەيەكى فراوان و دەوڵەمەند، كە خاوەن 

مانپاراوە، دەبينين بە چەند ديرۆكێكى تاڕادەيەك كۆن و درێژە و خاوەن هەزاران نووسەر و شاعيرى ز

خەسڵەتێك دەرخەرى بناغەيەكى پتەوى زمانى ستاندارى كورديە. ئێمە لەو توێژينەوەيەدا دەمانەوێت ئەوە 

 دەرخەين و لە چەند خاڵێكدا پوختى دەكەينەوە.

نەبوونى زمانى ستاندردى کوردى نەبۆتە لەمپەر لە بەردەم ئەدەبياتى كورديمان، چەنکە بە -٠

وە هەموو ئەو سنورانەى تێپەراندووە و دياردەى نووسين بە فرە شێوەزارى لە ئەدەبى كورديدا پێچەوانە

دياردەيەكى حاشا هەڵنەگرە ئەمەش زياتر لە چوارچێوەى بڕيارى ڕاميارى تەسكدەكرێتەوە، كە هەر 

ميرنشينێك و شێوەزارى خۆى كردووتە زمانى نووسين، بەڵام نوسەر و شاعيرانمان لە سۆنگەى 

ستكردن بە بەرپرسياريەتى هەوڵى نوسين بە زمانى خۆيان داوە؛ بۆيە دەقى ئەدەبيمان بە شێوەزارەكانى هە

لوڕى و بۆتانى و گۆران و كرمانحى ناوەڕاست .....هتد هەيە و لە زۆربەى بەرهەمەکان زمانەكە لە 

ە ە و زۆر دوورە لئاستێكى بەرزى داهێنان و شيعرييەت خۆى دەبينێتەوە، فەرهەنگى وشەيان دەوڵەمەند

كەموكورتى و هەرشێوەزارێكيان تا ئەندازەيەك ڕێگەخۆشكەرە بۆ بە ستانداردبوون؛ لەبەرئەوەى زمانى 

نووسينى ئەدەب بە يەكێك لە ئەستووندە بنەڕەتەكانى زمانى ستاندارد دادەنرێت، لە پاڵ هەموو ئەو پايە و 

(. بۆ نموونە: ٠٩٩: ٣١٠٤نى ئەو بوارە)عومەر،بناغانەى بۆ ئەو پرسە دەستنيشانكراون لە لايەن پسپۆرا

 مەولەوى لە شيعرێكيدا دەڵێت:

 ئاماوە وەهار، وەهار شــــــــــــادى          

 بۆى عەتر نەسیم غونچەى ئازادى         

 خێڵخاى خەفەت بـــاربەنیش كەردەن        

 (٠٠٤:  ٣١١١)محەمەد،     مەینەت ڕوونیان وە ماواى مەردەن       

 زمانێكى ڕەوان و جوان و بە هێز و پڕ واتايەن شاعير توانيويەتى بە شێوەزارى خۆ بنوسێت.

 مەلاى جزيرى لە بەشێكى شيعرێكى دا دەڵێت:

 ژ رەعنـا نێرگزێن تەى مەست و خون ریز        

 زەمان بۆ عەهدێ جەنگ ئەنگیزى جەنگیز        

 ـالەمتە جانێ من دڤێت ئەى جانێ عـــــــــــ        

 (٣٣٢: ٠٨١١)مەلاى جزيرى،ژ من بستین ب لەعلێن خوى شەكــــــەر ریز         

لەم کۆپلەيەدا زمانێكى ئەدەبييە و وشەو زاراوەکانى کوردين و شاعير سەرکەوتوونە هەست و  

بيرى خۆى بە شێوەزارە دەربڕيوە، ئەم تايبەتمەندييە لە بەشێكى هەرە زۆرى ئەدەبياتى كوردى سەرجەم 

بەڵام ئێمە لەم توێژينەوەماندا دەمانەوێت ئەدەبياتى شێوەزارى كرمانجى  ،رەكان بەدى دەكرێتزا

ناوەڕاست)سۆرانى( بە بەراورد بە شێوەزارەكانى تر زەقبكەينەوە و بە بەرفراوانتر و دەوڵەمەندترى 

 دەزانين؛ بۆ ئەم پرسە، هەروەک  لە خاڵەكانى داهاتوو وردتر باسى لێوەدەكەين.

ئەدەبى سەرچاوەيەکى گرنگە بۆ دەستنيشانکردن و زانين و دياريکردنى ئەو  دەقى-٣

گۆڕانكارييانەى بەسەر زمانێكدا هاتوون لە قۆناغە جياوازەكان و هەڵاوێركردنى سيما و ئەدگارە 

هەنووكەييەكانى لەگەڵ قۆناغەكانى پێش خۆى، چونكە هەر دەقێك))هەڵگرى ماكى سەردەمەكەى خۆيەتى 

ەكارييەكانى سيستەمى زمانى سەردەمەكەيەتى؛ هەربۆيە دەقێكى كۆن لە دەقێكى نوێ بە و هەڵگرى ورد

سيستەمە زمانەكەى جدا دەكرێتەوە و بە ئاشكرا ئەو گۆڕانانەى بەسەر زمانەكەدا هاتووە بە پێى واقيع و 

(. ئەمەش يەكێك بوو لە چەمكە ١٢: ٣١٠١بارودۆخى خوڵقاندنى دەقەكە دياردەكەوێت(()ڕەحمان،

نەڕەتەكانى قوتابخانەى بونيادگەرى و)فێردينان دى سۆسێر ( لە ژێر ناوى)هاوكاتى و بەدواى يەكداهاتن ب

Synchronic and Diachronik)   كردوون. ى(دا باس 

 نالى كاتێك گووتى:

 تەبعى شەككەر بارى من، كوردى ئەگەر ئینشا دەكا،        

 ئیمتیحانى خۆیە مەقسوودى، لە عەمدەن وا دەكــــا        

 یـــــا لە مەیدانى فەساحەتا بە میسلى شەهسوار         

 بێ تەئەمول بەو هەموو نەوعە زوبانى رادەكـــــا         

 كەس ب ئەلفــــازم نەڵێ خۆ كوردییە خۆ كردییە        

 (٠١٢: ٠٢٩١)نالى،ەعنا دەكا            هەر كەسێ نادان نەبێ خۆى تالیبى م        

بە شێوەزارى كرمانجى ناوەڕاست)سۆرانى( دەستى بە نووسينى شيعرەكانى كرد و بە هەر 

هۆکارێکى ڕاميارى يان خودى بێت، بناغەى زمانى ستانداردى كوردى داڕشت، چونكە دواى ئەو تا ئێستا 

رێژايى  ئەو سەدان ساڵەى دواى نالى چەندين ئەو شێوەزارە بەردەوام ئەدەبياتى پێدەنووسرێت و بە د

گۆڕانى هەمەجۆرى بەسەرداهاتووە لە  ئاستە جياجياكان وەك لە توێژينەوە زمانەوانييەكان ئەوە 

سەلمێنراوە. دەقى ئەدەبى بەڵگە و سەرچاوەى هەرە سەرەكى بووە لە پاراستن و دەرخەرى ئەو گۆڕان و 

كورديدا هاتوون، بۆ نموونە: لە شيعرى كلاسيكى كورديدا گەشەسەندن و جياوازييانەى بەسەر زمانى 

زمانى كوردى وشە و زاراوەى بێگانەى عەرەبى و فارسى بە ڕێژەيەكى بەرچاو تێدا بەكارهاتووە، وەك 

ئەو نموونەى نالى، بەڵام لە دەستپێكى ئەدەبى نوێى كوردى زمان يەكەم و سەرەكيترين بنەماى دەق بوو، 

بەرەو پەتيبوون برديان و بەمەش زمانى كوردى چووە قۆناغێكى نوێ بۆ نموونە: كە شاعير و نووسەران 

 پيرەمێرد لە شيعرى نەورۆز دا دەڵێت:

 ئەم ڕۆژى ســــــــــــاڵى تــــــــــــــــازەیە نەورۆزە هاتەوە                        

 جەژنێكى كۆنى كوردە بە خۆشى و بە هـــــــــــــــاتەوە                    

 چەند ساڵ گوڵى هیواى ئێمە پێ پەست بوو تاكو پار                   

: ٠٢٨٣)پيرەمێرد،    هەر خوێنى لاوەكان بوو گوڵى ئاڵى نەوبەهــــــــــــــــــــــار                      

٠٠٩) 

وەك نووسەر و ڕۆژنامەنووس و شاعير و بيرمەندێك ويستوويەتى ئەو ڕێچكەى نالى  پيرەمێرد

بەرنەدات و بەردەوام بێت لەسەرى هەروەك )محەمەد ڕەسول هاوار( لە پێشەكى ديوانەكەى شاعير باس 

لەو هێرش و ڕەخنە و وتە نەشياوانە دەكات، كە پيرەمێرد لە ئەنجامى نووسين بەو زمانە ڕووبەروويان 

تەوە، بەڵام  زۆر بێباك بووە بەرامبەريان و بەردەوامبووە لە نووسين بەو زمانە و پێيوابووە بەكارهێنان بۆ

(؛ بۆيە  هەر بە ئەوەندەش ٠٤: ٠٢٨٣و نووسين بەو شێوازە پێويستييەكى سەردەم بووە )پيرەمێرد،

ى ۆڕينى دەقە شيعرييەكاننەوەستاوە و يەكێك لە هەوڵە ناوازەكانى پيرەمێردى شاعير بۆ ئەو شێوەزارە گ

 مەولەوى و بێسارانى و وەلى دێوانە بووە.

شێوازى هەر نووسەر و شاعيرێك كۆمەڵێك بنەما بەشدارى لە ڕسكانيدا دەكەن، لادان يەكێكە -٢

لەو بنەمايانە و هەروەك جان كۆهين كردوويەتييە بنەماى تيۆريە شيعرييەتەكەى و پێى وايە هيچ دەقێكى 

تايبەتى لە لادان بەدەر نيە؛ بۆيە دەڵێت: )شێواز لادانە و ئەو لادانەش بە ڕێگاى چەندى  ئەدەبى و شيعر بە

(. لادان بە پێى بنەما و ٢١: ٠٨٩٢دەستنيشان دەكرێت بە پێوانەكردنى بە ئاستى ئاسايى زمان(()كوهين،

نيە و  ئيستاتيكا و پێوەر و...هتد چەندين جۆرى هەيە و لەم توێژينەوەيە دەرفەتى باسكردنيان

(؛ لەبەرئەوە بۆ سەلماندنى ئامانجى توێژينەوەكەمان تەنيا دوو لەو جۆرە ١٢-٤١: ٣١٠٢بڕوانە)ئەحمەد، 

لادانانە دەخەينەڕوو، كە ڕەخنەگر و توێژەرى فارسى كورش صەفەوى لە كتێبە لە زمانەوانييەوە بۆ 

هاوبەشی نێوان زمان و ئەدەبيات باس لە بۆچوونى شەفيعى كەدكنى دەكات، كە باسی لە پرۆسەيەكى 

ئەدەب كردووە و زاراوەى)ئاساگەرايى( بۆ ئەو مەسەلە بە گونجاو داناوە و پێى وايە))چەند شێوەيەك 

بگرێتەوە كە لە ڕابردوودا لە چوارچێوەى بەرجەستەسازيدابوون و لە پاشان چونەتە ناو زمانى ئاسايى. 

ێت تێپەڕين لە زمانەوە بۆ ئەدەبيات جێبەجێ دەببەو پێيە دەتوانين بڵێين، كە پرۆسەى بەرجەستەكردن بە 

و پێچەوانەكەشى، واتە بەكارهێنانى چەند شێوەيەكى ئەدەبيات لە زمانى ئاساييدا لە ژێر چەترى پرۆسەى 

(. واتا چۆن ئەدەب لە ڕێگەى زمانى ئاسايي بى گۆرين ١٠: ٣١٠٩ئاساگەرايى دەخرێنەڕوو(() صفوى،

هەندێكجار سوود لە زمانى ئەدەب وەردەگرێت. لادانەكانيش بريتين و لادان خۆى دەمەزرێنێت، زمانيش 

 لە:

ليچ بەوە پێناسەى دەكات، كە بەكارهێنانى هەندێك وشە و دەربڕينى سەر  . لادانى شێوەزارى:١-٥

بە يەكێك لە ديالێكتەكانى ئەو زمانەيە لە لايەن شاعير، كە لە زمانى ستانداردا بەكارنايێت و هەموو 

(. ئەم ٤٨: Geoffry N. Leech ,1974)نەكە لێى تێناگەن؛ چونكە سەر بە ناوچەيەكەخوێنەرى زما

ە يەكێك لە مەرج بەكارهێنانە لە ناو ئەدەبدا وشە دەناسێنێت و ئەدگارێكى زمانى ستاندارديشە، چونكە

سەرەكيەكانى بە ستانداردبوونى هەر شێوەزارێك لە زمانێكدا كۆكردنەوەى سەرجەم شێوەزارە جياجياكانى 

ئەو زمانەيە، كە ئەمەش لە لادان لە كارپێكردنى وشە و زاراوە و دەستەواژەى تاكە شێوەزارێك بەديدێت 

 و بە بەزاندنى تخوبى ناوچەيى سەرچاوە دەگرێت. 

ئەدەبى كوردى بە هەموو ژانرەكانييەوە ئەم دياردەيە لە يەكەم شاعيرى كورد باباتاهيرى هەمەدانى  

نى كورد د.محەمەد نورى عارف بە وردى توێژينەوەيەكى ورد و زانستيانەى يەوە پەيڕەوكراوە و زمانەوا

بە ناونيشانى )وشەو زاراوەكانى باباتاهير و بەراوردكردنيان لەگەڵ شێوەكانى زمانى كورديدا( لە بارەيەوە 

نووسيووە بۆئەوەى بيسەلمێنێت، كە لوڕى شێوەزارێكى زمانى كوردييە و بەڵگەى سەرەكى و زانستيشى 

ئەو بابەتە دەقەكانى شاعيرە و لەوێدا توێژەر داوا لە زمانەوانانى كورد دەكات، كە ئەو پرسە گرنگە  بۆ

(. ئێمە لەبەر سنوربەندى توێژينەوەكەمان دووبارە  باسي ناكەين. ٢:  ٠٨٨١پشت گوێ نەخەن)عارف،

 ەكانى)شيعر و چيرۆكلەو دەقە ئەدەبييانەى بە كرمانجى ناوەڕاستيش نووسراون لە هەموو ژانرە ئەدەبيي

و ڕۆمان...هتد(ى ئەو دياردەيە بەديدەكرێت و نالى دەستپێكارە و زۆر لێزان بووە، دەقە شيعرييەكانى 

 كۆكەرەوەى وشەى زارەكوردييە جياوازەكانن، بۆ نموونە: كاتێك دەڵێت:

 خاو و بێخاوى دووزوڵفى خــــاوم ئەز                               

 چاوە چاوى یەك غەزالە چــاوم ئەز                              

 گەر نیە ئاور لە سینەمدا بە تــــــــاو                              

 بۆچ لەبەر قوڵقوڵ غەریقى ئاوم ئەز؟!                              

 نــــــارى سینەم گەر نەبێ، غەرقم ئەمن                              

 (٣٢٣: ٠٢٩١)نالى،      ئـــــــــاوى چاوم گەر نەبێ، سووتاوم ئەز                              

لەم پارچەيەدا وەك ديارە وشەكانى)ئاور، ئەز، ئەمن(ى لە شێوەزارە جياجياكان وەرگرتووە و 

 بەكاريهێناون.

ەكانى تر لە حاجى قادريش ڕەنگامەى وشەرێژكردووە و هەوڵيداوە هەندێك لە وشەكانى شێوەزار

 ناو دەقەكانى بناسێنێت، كاتێك دەڵێت:

 تەماشاى قامەتم پیرى چلۆن تیرى عەساى دایە!                       

 ( ٠٢٠)حاجى،     درۆیە "دارى گەورە وەك نەمـــــــــامى تازە دانایە"                          

 دستانى ڕۆژهەڵات بەكاردێت.وشەى چلۆنى بەكارهێناوە، كە لە شێوەزارى موكرى و کور

 لە هەندێك لە دەقەشيعرييەكانيشيدا وشەى شێوەزارى كۆيى بەكارهێناون و دەڵێت:

 وجاغى كۆرەئەوى شاعیر نەبى                      

 (٩١)حاجى،              لە سایەى شاعیرەكان بابى كوڕانم                     

 نووستوون" هەرچەندە كوێرن" لە گوێى گا                  

 (٣٣٩)حاجى،        كوێرن وەكو كەروێشكى چــــــــاو ڕاماو و                  

وشەى كۆرەى بە شێوەزارى كۆيى بەكارهێناوە ديارە ئەوەش بەمەبەست بووە، چونكە لە چەندين 

 دێرى تردا وشەى كوێرى بەكارهێناوە.

 اڕە باڕى مەرانلە حیلە حیلى كەحێل و لە ب             

 (٤٣)حاجى،         مانگالە دەنگى قۆڕەیى گاجووت و بۆڕەیى             

 سۆفى بە سەر و ڕیشى، بەم خەرقەیى سەردۆشى              

 (٠١٨)حاجى، ەگەل و بزنەگەل  و مێگەلى دۆشى     چێڵچەند              

 گاى بەكارهێناوە. شاعير بۆ ناساندنى زاراوەى شێوەزارى دەبينين چێڵ و مان

 هێمن چەندين وشەى شێوەزارى بەكارهێناون و دەڵێت:

 تەڕپۆش كیژىكـــــــە دەبینم                        

 (٤٢: ٠٨١٨)هێمن،  گشت خەمێ دەكەم فەرامۆش                      

 وشەى كيژ واتا كچ لە چەند شێوەزارێك بەكاردەهێنرێت، وەك هەولێر و كۆيە .

 كە ژن زانى ئەویش ئینسانە وەك مێر                      

 (٩٩: ٠٨١٨)هێمن،مەڕى میرى ئیتر نایێتە ســــــــــەر بێر                      

 مێر واتا پياو لە شێوەزارى كرمانجى ژووروو بەكاردێت.

ەران لە ئەدەبى هاوچەرخى كوردى و دواى ڕاپەڕينيشدا ئەمجۆرە شێوازە لە لاى شاعيران و نووس

بەدى دەكرێت و لاى كەژاڵ ئەحمەد وشەى شێوەزارەكانى كرمانجى ژووروو، ناوچەي هەولێر و دەبينرێن 

 بۆ نموونە:

 هەردەم دیرۆك                

 (١١)ئەحمەد،؟؟ : بە نێو ئۆقیانووسى خوێن و درۆدا سەفەر دەكات   

 ئێستاش خۆیان بە كوڕى ماڵێ ئەزانن                 

 (٠١٤١)ئەحمەد، ؟ ؟ : كەپوو ئەكەنە ئاسمان و ڕەخنە ئەگرن                  

شاعير وشەكانى ديرۆك: مێژووى بەكارهێناوە كە لە بنجدا لە كرمانجى ژووروو)بادينى( بەكاردێت  

 كەپوو: لووتى بەكارهێناوە، كە لە ناوچەى هەولێر بەكاردێت.

 رەفيق سابير دەڵێت:

 بە نێرگز و                      

 جەمەدانى و                     

 لاوكە سوور و                     

 (٤٤٠: ٣١١٢)سابير،بە ئامێزى داگیرساوم داتدەپۆشم                         

 وشەى جەمەدانى وشەيەكە لە ناوچەى هەولێر بەكاردێت.

ئەم جۆرە لادانەو شێوازەى شيعرييەتە لە لاى شاعيرانى هەشتاكانى هەولێر زياتر پەرەيسەند و 

بووە بە سيمايەكى زەق و جياكەرەوەى ئەم قۆناغە ئەدەبييە و تا ئێستاش بەردەوامە بە تايبەتيش لاى)پەشێو 

زامدار و عەباس و سەباح ڕەنجدەر و كەريم دەشتى و سابير ڕەشيد و  عەزيزى مەلاى رەش و فەريد 

عەبدولڵا و ئەنوەر مەسيفى.....هتد(.)بڕوانە، سافيە محەمەد ئەحمەد، لادان لە شيعرى هاوچەرخى 

 (.                    ٠٠٠-٠١١كورديدا، ل

 سابير ڕەشيد لە كورتيلە چيرۆكى)دەرۆزەكەر(دا ئەم جۆرە لادانەى ئەنجامداوەو دەڵێت:

ڵدار، زانى كە مامۆستایە...دینارەكەى دایە دەستى و بە كتێبى )ئەلف و بێ(یەكەى ئەمین با

 (.٤١: ٣١١١)ڕەشيد، ئەو ڕۆژەى بەڕێخست. دەرۆزەكەرىسەدەمین 

 دەرۆزەكەر بە واتاى سواڵكەر دێت و وشەيەكى ناوچەي هەولێرە.                       

ەكارهێناوە مامۆستا عەزيزى مەلاى ڕەش لە ڕۆمانى)كوێخا سێوێ( دا چەندين وشەي ناوچەيي ب

 وەك:

دیتى وا ڕەوە مامزێك وارە، وارە، نێریەك لە هەمووان گەورەتر لە باراییێ دایە و بۆ  لە هیكەوە

 (.٣٠: ٠٨٩٢) مەلاى ڕەش،سەر ئاوەكە دێن.   

 وشەكانى لە هيكەوە، مامز، وارە وشەى ناوچەيين.



  

Safya MUHAMMAD AHMAD 

Soran ABDULRAHMAN HAMAD 

ناوى دەبات و بەوە يان وەك ليچ بە لادانى سەردەمى، مێژوويى :  وشەى پەراوێزخراو .٢-٥

دەيناسێنێت، بەكارهێنانى هەندێ وشەى كۆنى سەردەمانى پێشووترە، كە لە قۆناغێكى مێژوويى 

(. بەڵام وشەكە ئێستا بەكاربهێنرێت؛ بۆيە لێرەدا ئەدەب سەرچاوەيەكى گرنگ بۆ ١٠بەكارهاتووە)ليچ،

 ەيە.كى پتەوى زانينى مێژووى وشدۆزينەوەى وشەكان و پاراستنيان لە ونبوون، لە لايەكى تريش بنچينەيە

شاعير و نووسەرانى كورد چەندين وشەيان لە ناو كەلێنى دێرەشيعر و ڕستە پەخشانييەكانياندا 

هەڵگرتوون و پەناگەيەكى بێ ترس و لەرزبوونە بۆ پاراستن و مانەوەيان لە كۆنەوە تا سەردەمى ئێستا و 

و هەڵگرى ئەدگارە زمانييەكانى ئەو قۆناغەن، كە داهاتووش، لە مێژووى زمانەوانى بايەخى زۆرى هەيە 

 وشەكەى تێدا بەكارهێنراوە، بۆ نموونە  نارى دەڵێت:

 من شكاتى دڵ پەرێشانیم لە گێسووى خاوى یە                     

 (٢٣: ٣١٠٨)نارى،ئەو حەواڵەى مەحكەمەى زوڵفى پەرێشانم ئەكا                          

نە لە شيعردا زۆربەکارهاتووە، واتاکەى گۆڕاوە و ئێستا لە ناوچە گيسوو وشەيەکى کۆ   

 جياوازەکان چەندين وشەى ترى لە جيات بەکاردێت وەک، کاکۆڵ، پرچ...هتد                         

                        

 رەحيمى قازى لە ڕۆمانى پێشمەرگەدا دەڵێت:

دەرهێنا و  كوڵۆشەكە نگ و فیشەكەكانى لە تایەپیرۆت هەر ئەو شەوە لە ماڵێ ڕۆیى، چوو تفە

 (.٢٩: ٣١٠١)قازى،  بە كوێرە ڕێگایەكدا بەرەو كانى كیسەڵە وەڕێ كەوت.

 كوڵۆشە: وشەيەكى كۆنە.

هێمن چەندين وشەى كۆنى بەكارهێناون و خۆشی ئاماژەى پێكردوون و واتاكانى 

 ڕوونكردوونەتەوە، وەك:

 بەندەگیى خۆم بە جێم هێناوە ئەركى               

 (١٨: ٠٨١٨)هێمن، م دیتەوە، من نۆكەرى تۆمتەمــــــــــاڵ              

، لە کۆندا بۆ دۆزينەوەى کەرويشک بەکارهاتووە، کە کارێکى تەماڵ وشەيەكى كۆنە و بەكاريهێناوە

 قورس بووە.

 قسە پان و ڕەزاگران و دەغەڵكار                

 (٩١: ٠٨١٨)هێمن،  ، بێ عارپەتیارەدرۆزن، دووزمان،                

 پەتيار: وشەيەكى كۆنە، بەواتاى کەسى خراپ دێت، ئێستا بەو واتايە بەکارنايێت.

 

 . ئەنجام٦

ئەدەبيات بناغەيەکى پتەوى چارەسەرى ئەو پرسە گرنگەيە و ئەدەبى کوردى بە تايبەتى، کە لە 

دەکانى ترى بڕياردان ئەرێنيتر و لە پێشترە؛ بۆيە دەکرێت  وەک پێوەر بکرێتە نهەموو بنەما و ڕەهە

سەرچاوە و بنەماى سوود وەرگرتن لە بەستانداردبوونى زارێک يان شێوەزارێک، چونکە سەرچاوەيەکى 

دەوڵەمەند و پڕ بايەخى پاراستنى زمانى کوردييە بە هەموو زار و شێوەزارەکانييەوە و بە چەندين قۆناغى 

جۆراوجۆر و درێژدا تێپەڕيوە و توانيويەتى خۆى بسەلمێنێت، بە گەواهى زۆرينەى پسپۆڕ و توێژەرانى 

ئەو بوارەش ئێمەش هەمان بۆچوونمان هەيە، کە شێوەزارى کرمانجى ناوەڕاست لە پاڵ چەند پێوەرێکى 

 تر زۆر تۆکمە و گونجاوە بۆ بەستاندارکردن.

 سەرچاوەكـــــــــــان 

 كوردییەكان

 .ئەكاديمياى كوردى،، ، هەولێرلادان لە شيعرى هاوچەرخى كورديدا(. ٣١٠٢ئەحمەد، سافيە محەمەد)

 .٣و ٠، پێگەى ئەليكترۆنى پەرتووك، چبەندەرى بەرمۆدا(. ٠٨٨٨ئەحمەد،كەژاڵ)

 ، هەولێر، چاپخانەى ئاراس،.پيتۆکەکانى زمانەوانى(. ٣١٠٠ئەمين، وريا عومەر )

 ، هەولێر،کتێبفرۆشی سۆران.زمانناسی و هەندێ بابەتى زمانناسيی کوردى(. ٣١١٤بەکر، سەلام ناوخۆش)

 ، سنە، چاپخانەى ئانا.٠،  مەحەممەد ڕەسول هاوار، چ. ديوان(، ٠٢٨٣پيرەمێرد )

 العربيە.  ، بەغدا، چاپخانەى افاقجوگرافيای دابەشبوونى ديالێکتەکان -زمانى کوردى(. ٠٨٩١خوڕشيد، فوئاد حمە)

 ، چاپی يەکەم، هەولێر، چاپخانەى هێڤى.زمانى ستانداردى کوردى(.٣١٠٢خۆشناو،نەريمان عەبدوڵا)

 ، هەولێر، وەزارەتى ڕۆشنبيرى.٠، چ. توێژينەوەى دەق لە ڕوانگەی زمان و ئەدەبەوە(. ٣١٠١ڕەحمان عەبدوڵڵا)

 ، هەولێر، چاپخانەى هێڤى.ردىکو -چەند باسێکى وردى زمانەوانى(. ٣١٠١ڕەسوڵ، عەبدوڵڵا حوسێن)

 ، ، سلێمانى، چاپخانەى ڕەنج.كورتيلە چيرۆك ٠١١(. ئاوێنە :٣١١١ڕەشيد، سابير )

 ، سلێمانی، چاپخانەى ڕەنج.٠، چ. بە تەنيا جێى مەهێڵن(. ٣١١٢سابير، ڕەفيق)

ف شەريف سەعيد، ، و: عوسمان دەشتى، پێداچوونەوەى يوس٠،بلە زمانەوانييەوە بۆ ئەدەبيات(. ٣١٠٩صفوی،كورش)

 بڵاكراوەى زانكۆى كۆيە.

،، چ. وشە و زاراوەكانى باباتاهير و بەراوردكردنيان لەگەڵ شێوەكانى زمانى كوردى دا(. ٠٨٨١عارف، محەمەد نورى)

 ، هەولێر، وەزارەتى ڕۆشنبيرى.٠

 ، ، هەولێر، ناوەندى ئاوێر.چەند لايەنێكى زمانەوانى(. ٣١٠٤عومەر، بەكر)

 ، سلێمانی،  دەزگای چاپ و پەخشی سەردەم.٠،، چزمانى فەرمی بۆ کوردستان(. ٣١٠٠عەلی، غازى)

 ، بەغدا، چاپخانەى دارالحکمە.زمانەوانى(. ٠٨٨١فتاح، محەمەد مەعروف)

 ، ، چاپی يەکەم، هەولێر، چاپخانەى رۆژهەڵات.لێکۆڵينەوە زمانەوانيەکان(. ٣١٠١فتاح، محەمەد مەعروف)

 هەولێر، دەزگاى ئاراس.   ،گەپێشمەر(. ٣١٠١قازی، ڕەحيمی) 

، سنە،  ٣، لێكۆڵينەوە و لێكدانەوەى سەردار حەميد ميران و كەريم موستەفا شارەزا، چ. )ديوان(کۆيی، حاجى قادرى، 

 انتشارات كوردستان.

سلێمانى ، ٢، مەولەوى بە ديالێكتى گۆرانى)هەورامى(، چ. ليريكاى شاعيرى گەورەى كورد(. ٣١١١محەمەد، ئەنوەر قادر)

 دەزگاى سەردەم.

 ، چاپی يەکەم، سلێمانی، چاپخانەى ئەندێشە. مەنامە)بەستانداردکردنى زمانى کورديی((، ٣١٠٢مەحويی،محەمەدى)

 ، هەولێر، الأمانة عامة الثقافة و الشباب.كوێخا سێوێ(. ٠٨٩٢مەلای ڕەش، عەزيز)

 ، بەغدا، كۆڕى زانيارى كورد.٠دى، ، چ. توێژاندنا صادق بەهائەددين ئامێديوان ، (. ٠٨١١مەلايێ جزيری)

، ٢كۆكردنەوە و لێكدانەوە و لێكۆلينەوەى عوسمان عارف نارى زادە، چ.  ديوان(، ٣١٠٨مەلا كاكە حەمەى بێڵوو) -نارى

 سلێمانى، چاپخانەى چوارچرا.

عەبدولكەريم، سنە، بڵاوكردنەوەى لێكۆڵينەوە و لێكدانەوەى مەلا عەبدولكريمى مودەريس و فاتيح ، ديوان (.٠٢٩١نالى)

 كوردستان.

 .، بەغدا، چاپخانەى عولاناڵەى جودايى(. ٠٨١٨هێمن)

 عەرەبیەكان

 ، ، مصر، مكتبة لبنان،لونجمان.التركيب اللغوي للأدب بحث في فلسفة اللغة و الاستطيقا(. ٠٨٨١عبدلبديع، لطفي)

